
Maniffesto dros Newid: Dyrchafu Iechyd Meddwl Pobl Ifanc drwy’r Celfyddydau 
Galwad i Weithredu 

Rydyn ni’n gallu:
- **Gwrando a Meithrin Ymddiriedaeth:** Creu cysylltiadau ystyrlon gyda phobl ifanc, gan feithrin amgylchedd o ddiogelwch a gonestrwydd.
- **Grymuso Lleisiau Ifanc:** Camu’n ôl a gadael i’r ifanc arwain y ffordd wrth greu newid, a sicrhau bod eu lleisiau ar y blaen.
- **Darparu Mannau Diogel:** Cynnig amgylcheddau ffisegol ac emosiynol lle gall pobl ifanc ffynnu a chreu cyswllt gydag eraill.
- **Sicrhau Cysondeb a Sefydlogrwydd:** Ymdrechu i fod yn bresenoldeb dibynadwy yn eu bywydau, gan gynnig y gefnogaeth sydd ei hangen arnyn nhw i ffynnu.
- **Ymarfer Anfeirniadol ac Empathi:** Meithrin perthnasoedd go iawn sydd wedi’u gwreiddio mewn dealltwriaeth a thrugaredd.
- **Meithrin Creadigrwydd:** Annog mynegiant artistig fel llwybr hanfodol ar gyfer iechyd meddwl a thwf personol.
- **Codi Lleisiau’r Ifanc:** Creu llwyfannau sy’n dyrchafu safbwyntiau a straeon plant a phobl ifanc.
- **Cyd-Gynllunio Gyda’n Gilydd:** Cydweithio gyda phobl ifanc i gyd-gynhyrchu mentrau sy’n cyd-fynd â’u profiadau a’u dyheadau.

Mae Gennym Ni:
- **Tystiolaeth Bwerus:** Straeon go iawn a data sy’n amlygu’r angen brys am newid o ran cymorth iechyd meddwl. 
- **Sgiliau ac Adnoddau:** Cyfoeth o dalent, egni a phrofiad yn barod i’w defnyddio dros yr achos.
- **Trugaredd ac Empathi:** Dealltwriaeth ddwys o’r heriau a wynebir gan bobl ifanc ac ymrwymiad i’w cefnogi.
- **Angerdd Dros Newid:** Cyd-gymhelliad i fynd i’r afael â’r bylchau mewn gwasanaethau ac eiriol dros ddarpariaeth well.
Rydyn Ni’n Dymuno:
- **Celfyddydau Mewn Iechyd Meddwl:** Cynnwys y celfyddydau mewn dulliau gweithredu ar gyfer iechyd meddwl plant a phobl ifanc, gan gydnabod eu gwerth fel offeryn ar gyfer mynegi a chefnogi.
- **Systemau Cymorth Cynhwysol:** Fel bod teuluoedd a chymunedau’n gweld y celfyddydau’n hygyrch ac yn hanfodol ar gyfer llesiant emosiynol.
- **Hyfforddiant Proffesiynol:** Rhoi ymyriadau’n seiliedig ar y celfyddydau i weithwyr proffesiynol, gan eu hannog i fabwysiadu dulliau tebyg gyda phobl ifanc.
- **Hygyrchedd Ledled y Wlad:** Cynnig cyffredinol o gymorth iechyd meddwl yn gysylltiedig â’r celfyddydau ym mhob rhan o’r wlad.
- **Prosiectau Hyblyg Tymor Hir:** Sicrhau bod mentrau’n gynaliadwy, yn hyblyg ac yn ymateb i anghenion pobl ifanc.
- **Cynrychiolaeth Amrywiol:** Gweithlu yn y celfyddydau sy’n adlewyrchu amrywiaeth cyfoethog cymunedau Cymru.
- **Buddsoddi Cynyddol:** Galw am fwy o gyllid i wireddu’r uchelgais hwn a chefnogi iechyd meddwl pobl ifanc.

Rydyn Ni’n Gobeithio:
- **Y Celfyddydau fel Hawl Dynol:** Mynediad anghyfyngedig i bob person ifanc at ddarpariaeth gelfyddydol, gan gydnabod bod creadigrwydd yn rhan hanfodol o fywyd.
- **Dynoliaeth yn Hytrach na Biwrocratiaeth:** Blaenoriaethu cyswllt dynol a dealltwriaeth mewn rhyngweithio a systemau.
- **Creadigrwydd ym Mhob Gwasanaeth:** Cydnabod dulliau creadigol a’u cynnwys ar draws amrywiol sectorau.
- **Ailgysylltu â Natur:** Meithrin perthynas rhwng pobl ifanc a byd natur, gan gyfoethogi eu llesiant meddwl.
- **Gobaith a Chariad:** Meithrin byd lle mae cariad a chysylltiadau’n haws eu cyflawni.
- **Deallusrwydd Emosiynol:** Gwreiddio dealltwriaeth emosiynol ym mhob cysylltiad, gan ddangos parch at bobl ifanc. 
- **Dynameg Pŵer Cyfartal:** Sefydlu system lle rhoddir gwerth cyfartal ar leisiau ifanc, heb hierarchaeth.
- **Gwerth ar Atal:** Blaenoriaethu mesurau atal ochr yn ochr â dewisiadau triniaeth mewn gofal iechyd meddwl.
- **Creadigrwydd Sylfaenol mewn Addysg:** Sicrhau bod creadigrwydd yn elfen graidd o’r profiad addysgol.
- **Newid System Radical:** Diwygio systemau presennol i wasanaethu anghenion iechyd meddwl pobl ifanc yn well.

Gyda’n gilydd, gadewch i ni uno yn yr alwad hon i weithredu, gan eiriol dros ddyfodol lle mae’r celfyddydau a chefnogaeth i iechyd meddwl yn gweithio law yn llaw i ddyrchafu a grymuso ein pobl ifanc. Ymunwch â ni i greu diwylliant lle gall pob person ifanc ffynnu.

